
Муаммонинг долзарблиги: Сурункали буйрак касаллиги (СБК) терминал 

боскичи беморларни ҳаѐт сифатига нафақат моддий ва ижтимоий, балки рухий 

томонлама хам салбий таьсирга эга. Айникса режали гемодиализ қабул қилаѐтган 

климактерик синдром кузатилган беморларда, турли гормонал ўзгаришлар ҳисобига 

кузатиладиган уйқунинг бузилиши, стрессларга турғунликни сусайиши, урогенитал 

ўзгаришлар, остеопороз, жиззакилик ва турли соматик касалликларга келиб чиқиши 

кузатилади. Юқорида айтиб ўтилган холатларнинг барчаси аѐлларда климактерик 

синдромни кечишини оғирлаштириши мумкин. Жумладан қондаги магний ва кальций 

миқдорини камайиши, турли соматик касалликлар: юрак ишемик касаллиги, 

остеопороз ва қон-томир патологиясини кучайишига ва ўлим кўрсаткичининг ортиб 

боришига олиб келади. Яна шуни таъкидлашдан мамнунмизки, кафедрамиз 

профессор-ўқитувчилар томонидан scholar google сайти орқали ўқилиши мумкин 

бўлган илмий ишларимизни, адабиѐтлар қисмида ҳавола этдик. 

Тадқиқотнинг мақсади. Режали гемодиализ қабул қилаѐтган климактерик 

синдроми кузатилган беморларда минераллар алмашинувини баҳолаш ва уни 

коррекция қилиш. 

Тадқиқотнинг материал ва усуллари. Текширув ишлари обьекти сифатида 

Республика нефрология ва буйрак трансплантацияси илмий-амалий тиббиѐт 

марказида даволанаѐтган нодиабетик этиологияли режали гемодиализ олаѐтган 

климактерик синдроми бўлган беморлар кузатувга олинган. Умумий беморлар сони 

96 тани ташкил этади. Барча беморлар Купперман сўровномаси орқали климактерик 

синдром ва унинг даражалари аниқлаб олинди, сўнг  қондаги магний, кальций 

микдори аниқланди ҳамда денсиметрия текшируви ўтказилди. 

Олинган  натижалар :  

Тадқиқотимиз давомида климактерик сидромнинг енгил даражаси билан 68 та 

бемор аниқланди. Бу беморларда қондаги кальцийнинг ўртача кўрсаткичи 2,1±0,5, 

магнийни эса 0,7±0,28 ташкил этди. Ушбу беморлар денситометрия текширувидан 

ўтказилганда 55 та беморда турли даражада остеопения, 13 та беморда эса енгил 

даражадаги остеопороз белгилари аниқланди. Климактерик даврни ўрта оғир 

даражаси билан 20 та  бемор аниқланди. Бу беморларда қондаги кальций миқдори 

ўртача кўрсаткичи 1,86±0,6, магний эса 0,54±0,23 ташкил этди.  Денситометрия 

текширувида 8 та беморда остеопения, 10 та беморда эса енгил даражадаги 

остеопороз ва 2 та беморда оғир даражадаги остепороз белгилари аниқланди. 

Климактерик синдромни оғир даражаси билан 8 та  бемор аниқланди. Бу беморларда 

қондаги кальций миқдорини ўртача кўрсаткичи 1,34±0,26, магний эса 0,25±0,18 

ммоль ташкил этди.  Бу беморларни  денситометрия текширувида  5 тасида енгил 

даражадаги остеопороз ва 3 тасида оғир даражадаги остепороз белгилари аниқланди. 

Хулоса: 

1. Климактерик синдром даражаларини оғирлашиб бориши билан беморларда 

қондаги кальций ва магний миқдори тескари пропорционал равишда камайиши 

кузатилди. 

2. Климактерик синдромда қондаги кальций миқдорини камайиб бориши билан 

беморларда остеопороз ривожланиши ва кучайиши денситометрия текширувида 

аниқланди. 

3. Тадқиқотимиз натижасига кўра, режали гемодиализ олаѐтган беморларда 

климактерик синдромнинг даражасига қараб қондаги кальций ва магний миқдори 

камайишини коррекция қилиб, асорати сифатида келиб чиқиши мумкин бўлган 

остеопороз ва қон томир деворидаги ўзгаришлар кучайишини олдини олишимиз 

мумкин. 

